
          ბატონო დავით, 
გაცნობებთ, რომ სსიპ - განათლების ხარისხის განვითარების ეროვნულ ცენტრის მიერ 2015-2016 წლებში შემუშავდა „სწავლის სფეროების კლასიფიკატორის“ პროექტი, რომელიც ეყრდნობა იუნესკოს დოკუმენტებს, „განათლების საერთაშორისო სტანდარტული კლასიფიკაციას“ (ISCED) და „განათლებისა და ტრენინგის სფეროებს 2013“ (FoET-2013). 
„სწავლის სფეროების კლასიფიკატორის“ პროექტის შემუშავების საფუძველია  საქართველოსა და ევროკავშირს შორის ასოცირების ხელშეკრულება, საქართველოში არსებული საგანმანათლებლო პროგრამების/კვალიფიკაციების და ეროვნული საკვალიფიკაციო ჩარჩოს მე-4 დანარში მოცემული მიმართულების, დარგი/სპეციალობის, ქვედარი/სპეციალიზაციის და პროფესიული სპეციალიზაციის ანალიზი. ანალიზის საფუძველზე დადგინდა, რომ  საქართველოში არსებული საგანმანათლებლო პროგრამები/კვალიფიკაციები და ეროვნული საკვალიფიკაციო ჩარჩოს მე-4 დანარში მოცემული მიმართულებები, დარგი/სპეციალობები, ქვედარი/სპეციალიზაციები და პროფესიული სპეციალიზაციები არ არის შესაბამისობაში საერთაშორისო დონეზე განსაზღულ სწავლის სფერობთან და შესაბამისი კვალიფიკაციების მინიჭების  დამკვიდრებულ პრაქტიკასთან.  
ამდენად, საერთაშორისო დონეზე კვალიფიკაციების თავსებადობის და აღიარების უზრუნველყოფის მიზნით შემუშავებული „სწავლის სფეროების კლასიფიკატორის“ პროექტით, „ეპიდემიოლოგია“ განთავსებულია ,  მედიცინის (კოდი 0912) დეტალური სწავლის სფეროს მაგისტრატურის ჩამონათვალში. ნაცვლას მოქმედი სკვალიფიკაციო ჩარჩოს მე-4 დანართით გასაზღრული სპეციალობის საზოგადეობრივი ჯანდაცვის (კოდი 0904) სპეციალიზაციისა  (090402 ეპიდემიოლოგია). ამასთან,  საზოგადეობრივი ჯანდაცვა განთავსებულია ჯანდაცვის ვიწრო სფეროს არაკლასიფიცირებულ დეტალურ სწავლის სფეროში. შესაბამისად,  საზოგადოებრივი ჯანდაცვის სწავლის სფეროდ არ განიხილება ეპიდემიოლოგია და მან გადაინაცვლა მედიცინის დეტალურ სფეროში. აღნიშნული სფერო   „შეისწავლის  იმ პრინციპებსა და პროცედურებს, რომლებიც გამოიყენება ადამიანების დაავადებებისა და  დაზიანებების პრევენციის, დიაგნოსტიკის, ავადმყოფის მოვლისა და მკურნალობისთვის, ასევე ზოგადად ჯანმრთელობის შენარჩუნებისთვის. ეს დეტალური სფერო ძირითადად მოიცავს ექიმების  მომზადებას“.
ასევე, „სწავლის სფეროების კლასიფიკატორის“ პროექტი 2015 წლის გაზაფხულზე განხილულ იქნა ყველა დაინტერესებულ მხარესთან, თუმცა აღნიშნულმა ცვლილებამ გამოიწვია აზრთა სხვადასხვაობა და აღნიშნულ საკითხთან  დაკავშირებით დაავადებათა კონტროლისა და საზოგადოებრივი ჯანმრთელობის ეროვნული ცენტრმა მოგვმართა ახალი ინიციატივით, კერძოდ:
· გაიმიჯნოს ეპიდემიოლოგიის მნიშვნელოვნად განსხვავებული ორი ნაწილი -  კლინიკური ეპიდემიოლოგია და გამოყენებითი ეპიდემიოლოგია;
· მედიცინის დეტალურ სფეროში შეტანილ იქნას კლინიკური ეპიდემიოლოგია, როგორც საექიმო სპეციალობა, ხოლო ჯანდაცვის არაკლასიფიცირებულ სვეტში, საზოგადოებრივ ჯანდაცვასთან ერთად, გამოყენებითი ეპიდემიოლოგია;
აღნიშნულ წერილში ასევე მოყვანილია ამერიკი განათლების სიტემა ეპიდემიოლოგიის სფეროში.
აღნიშნული ინიციატივა განალიზდა სსიპ - განათლების ხარისხის განვითარების ეროვნულ ცენტრის კვალიფიკაციები განვითარების სამმართველოს მიერ მომზადდა შესაბამისი ანალიზი საერთაშორისო პრაქტიკისა და სწავლის სფეროების კლასიფიკატორების საფუძველზე და გამოიკვეთა შემდეგი: ეპიდემიოლოგია წარმოადგენს მედიცინის სფეროს, რომელიც იძიებს დაავადებების მიზეზებს, გადაცემას, პრევენციას და მკურნალობას მოსახლეობაში. ეპიდემიოლოგია შეიძლება განხილულ იქნას, როგორც „დაავადებების გამომძიებელი“, რომელიც დაავადების „აფეთქების“ (ეპიდემიის) დროს იძიებს წარმოშობის მიზეზებს, რათა შეისწავლოს ესა თუ ის დაავადება რა გავლენას ახდენს  ამა თუ იმ ჯგუფზე ან თემზე და იყენებეს აღმოჩენებს მომავალში შესაძლო „აფეთქებების“ (ეპიდემიის) პრევენციისათვის და  ასევე უზრუნველყოფს ფართო საზოგადოებაში შესაბამის განათლების გავრცელებას. ეპიდემიოლოგიის საგანმანათლებლო პროგრამები ამზადებენ მომავალ სპეციალისტებს, რათა მათ შეძლონ, საზოგადოებრივი ჯანმრთელობის გაუმჯობესების მიზნით, სამედიცინო ინფორმაციის მოგროვება, ანალიზის განხორციელება და ანალიზის საფუძველზე დასკვნებისა და რეკომენდაციების მომზადება. 
საბაკალავრო დონეზე ეპიდემიოლოგიის ხარისხის მინიჭება არ ხდება, თუმცა სხვადასხვა მასთან დაკავშირებული სწავლის სფეროები ქმნიან შესანიშნავ საფუძველს მომავალი ეპიდემიოლოგიური მიზნებისთვის (მაგალითად ბიოსტატისტიკის ბაკალავრი).
ეპიდემიოლოგიაში ხარისხის მინიჭება არ ხორციელდება არც ასოცირებულ დონეზე, თუმცა არსებული პროგრამები, უზრუნველყოფენ ეპიდემიოლოგიის საფუძვლების შესწავლას (ისევე როგორც ბაკალავრიატის შემთხვევაში), რაც შესაძლებლობას აძლევს მსურველს გააგრძელოს სწავლა ეპიდემიოლოგიის მიმართულებით. ერთი ასეთი ხარისხსი, რომელიც განსაკუთრებით უზრუნველყოფს პირველ ნაბიჯს ეპიდემიოლოგიის კარიერიერაში, არის საექთნო საქმე. ასოცირებული ხარისხი საექთნო საქმეში უზრუნველყოფს ფართო განათლებას ჯანდაცვაში და მათემატიკურ დისციპლინებში, ეს ორივე ერთად წარმოადგენენ ძირითად ბაზისს იმისათვის რომ გახდე ეპიდემიოლოგი. სტუდენტები სწავლობენ არა მხოლოდ საფუძვლებს სამედიცინო დახმარებაში და იძენენ პრაქტიკული გამოცდილებას ამ სფეროში, არამედ ისინი ასევე სწავლობენ ფიზიოლოგიას, ფარმაკოლოგიას კვლევის პროცედურებს. გარდა ამისა, ეპიდემიოლოგიაში შემდგომი განათლების მიღებამდე, ასოცირებული ხარისხი საექთნო საქმეში უზრუნველყოფს პირს დასაქმების შესაძლებლობით. 
სამაგისტრო დონეზე შეთავაზებულია ორი ძირითადი ხარისხი: მაგისტრის აკადემიური ხარისხი საზოგადოებრივ ჯანმრთელობაში (MPH) და მეცნიერების მაგისტრი (MS). საზოგადოებრივი ჯანდაცვის  მაგისტრის საგანმანათლებლო პროგრამა ფოკუსირებულია საზოგადოებრივი ჯანდაცვის კონცეფციებსა და თეორიებზე, ხოლო მეცნიერების მაგისტრის საგანმანათლებლო პროგრამაში აქცენტირებულია სამეცნიერო და მათემატიკური თეორიები. საზოგადოებრივი ჯანდაცვის  მაგისტრის ხარისხი იდეალურია იმ სტუდენტებისათვის, რომლებსაც აქვთ ბაკალავრის ხარისხი ბიოსტატისტიკაში, მაშინ, როდესაც მეცნიერების მაგისტრი (MS) უფრო შესაფერისია იმ სტუდენტებისათვის რომლებიც დაინტერესებულნი არინ უფრო აკადემიურ კვლევაზე ორიენტირებული კარიერით, ვიდრე პროფესიულ პრაქტიკაზე ორიენტირებულით. აქვე უნდა აღინიშნოს, რომ ორივე ხარისხი, ეფექტურად ამზადებს სტუდენტს  ეპიდემიოლოგიის კარიერისათვის. მათი პროგრამების დიდი ნაწილი ფარავს ერთმანეთს. მაგალითად ორივე ხარისხი გვთავაზობს სამ კურსს ეპიდემიოლოგიაში (I, II, III). ეპიდემიოლოგია I ფარავს, როგორც ეპიდემიოლოგიური და სტატისტიკური მეთოდების გამოყენებას ჯანდაცვის არსებულ პრობლემების შესასწავლად, ასევე სტრატეგიებს სტატისტიკური შეფასების ანალიზისა და დასკვნებისათვის. ეპიდემიოლოგია II იკვლევს უფრო მოწინავე სტატისტიკურ და რაოდენობრივ მეთოდებს ეპიდემიოლოგიური კვლევითი ნაშრომების განხილვის მიზნით. ეპიდემიოლოგია III განიხილავს მოწინავე სამედიცინო კვლევების ფორმებს და დანერგვის საშუალებებს. სტუდენტები ორივე პროგრამაზე (MPH, MS), სწავლობენ თუ როგორ შეიძლება გამოყენებულ იქნას ეპიდემიოლოგიური კვლევის პროცედურები და სტატისტიკური ჩარჩოები საზოგადოებრივი ჯანდაცვის კონტექსტში. ეპიდემიოლოგიის ზემოთ აღნიშნულ სამ ძირითად კურსთან ერთად, სამაგისტრო დონეზე არსებობს აგრეთვე შემდეგი პროგრამები, რომელთა მისანიჭებელი კვალიფიკაციაც აგრეთვე არის მაგისტრის აკადემიური ხარისხი საზოგადოებრივ ჯანმრთელობაში (MPH) და მეცნიერების მაგისტრი (MS): გლობალური ეპიდემიოლოგია, კიბოს ეპიდემიოლოგია, დედათა და ბავშვთა ჯანმრთელობის ეპიდემიოლოგია, კვების ეპიდემიოლოგია, დასაქმებისა და გარემოს ეპიდემიოლოგია, გენეტიკური ეპიდემიოლოგია, კლინიკური კვლევები/კვლევა.
სადოქტორო დონეზე სტუდენს აქვს შესაძლებლობა მოიპოვოს ფილოსოფიის დოქტორის (PhD) ან  საზოგადოებრივი ჯანმრთელობის დოქტორის (DrPH) ხარისხი. სხვასადხვა სასწავლებლებში ამ კონკრეტული ხარისხის დასახელებების ვარიაციებია შეთავაზებული, რომელთა შორისაც ყველაზე  გავრცელებულია დოქტორის ხარისხი ეპიდემიოლოგიაში.
სასერთიფიკატო პროგრამები ეპიდემიოლოგიაში გვთავაზობს კიდევ ერთ შესაძლებლობას რათა ვუზრუნველყოთ სტუდენტები დამატებითი ცოდნისა და უნარების მიღების შესაძლებლობით. 
განათლების მიღების შემდეგ, ეპიდემიოლოგს შეუძლია იმუშაოს სხვადასხვა მიმართულებით მედიცინისა და საზოგადოებრივი ჯანმრთელობის სფეროებში, როგორც საავადმყოფოებში, ასევე ადგილობრივი ჯანდაცვის კლინიკებში და კერძო კვლევით ლაბორატორიებში. თუმცა, მათი უმეტესობა მუშაობს ადგილობრივ და სახელმწიფო მართვის სააგენტოებში.
დასაქმების საერთაშორისო (ISCO-08) 4 დონიანი იერარქიული სტრუქტურის მქონე კლასიფიკატორი, მსოფლიოს ყველა პროფესიის ჯგუფებად კლასიფიცირებას ახდენს, რომელშიც ეპიდემიოლოგის პროფესია ყველაზე მაღალი - მეოთხე დონის კვალიფიკაციებს, უმაღლესი განათლების მეორე დონეს (მაგისტრატურა) განეკუთვნება.
სხვადასხვა ქვეყნის ანალიზის საფუძველზე უნდა აღინიშნოს, რომ ცალ-ცალკე კლინიკური და გამოყენებითი ეპიდემიოლოგია არ გვხვდება. 
[bookmark: _GoBack]ამდენად, ანალიზმა კიდევ ერთხლე ცხადყო, რომ ეპიდემიოლოგია განეკუთვნება მედიცინის სწავლის სფეროს. შესაბამისად, აღნიშნულ საკითხთან დაკავშირებით, ცენტრისთვის მნიშვნელოვანია შრომის, ჯანმრთელობისა და სოცილაური დაცვის სამინისტროს  პოზიცია.
